
ᐱᕙᓪᓕᐊᔪᖅ ᓴᖅᑭᑕᖅ
ᓈᓴᐅᑖ 10-052
ᑳᓐᓄᐊᒃᑯᑦ ᑐᖅᑯᖅᓯᕗᑦ ᓄᓇᕗᒻᒥ ᐱᓕᕆᕕᓐᓄᑦ
ᐃᖃᓗᐃᑦ, ᓄᓇᕗᑦ (ᓅᕖᕝᕙ 9, 2010) – ᓄᓇᕗᒻᒥ ᐱᓕᕆᕖᑦ ᐱᕚᓪᓕᕐᓂᐊᖅᐳᑦ ᐃᓕᓐᓂᐊᕐᓂᕐᒥᑦ ᐊᒻᒪ ᐃᓕᖓᔪᓂᑦ ᐃᓕᓐᓂᐊᕐᓂᕐᒧᑦ ᐱᖁᑎᓂᑦ ᐋᖅᑭᓱᖅᑕᐅᓯᒪᔪᓂᑦ ᖃᐅᔨᒪᓕᖅᐹᓕᖅᑎᒐᓱᐊᖅᑐᒋᑦ ᓂᐅᕐᕈᑎᒃᓴᓂᒃ ᑕᑯᔭᒐᐅᑎᑦᑎᓂᕐᒧᑦ ᐱᖃᑕᐅᓂᕐᒥᒃ.

ᒥᓂᔅᑕ ᔮᓐ ᑕᓐᑲᓐ, ᒥᓂᔅᑕ ᑲᓇᑕᐅᑉ ᐅᑭᐅᖅᑕᖅᑐᖓᓂ ᑮᓇᐅᔭᓕᐅᕋᓱᐊᕐᓂᕐᒧᑦ ᑎᒥᖁᑖᓄᑦ, ᑐᓴᖅᑕᐅᑎᑦᑎᓚᐅᖅᐳᖅ ᑐᖅᑯᖅᑕᓂᒃ $88,648-ᓂᒃ ᓴᓇᔾᔪᑎᒃᓴᓂᒃ ᓂᐅᕐᕈᑎᒃᓴᓂᒃ ᑕᑯᔭᒐᐅᑎᑦᑎᓂᕐᒧᑦ ᐊᑐᐃᓐᓇᕈᖅᓴᕐᓂᕐᒧᑦ ᐃᓕᓐᓂᐊᕐᓂᕐᒧᑦ ᐊᒻᒪ ᐊᑐᐊᖅᓯᔾᔪᑎᒧᑦ. ᑖᒃᑯᐊ ᐱᓕᕆᕕᓐᓄᑦ ᐱᓕᕆᔾᔪᑎᑦ ᓴᓇᔭᐅᓯᒪᕗᑦ ᐊᒻᒪ ᐱᔭᒃᓴᐅᑎᑕᐅᓂᐊᖅᐳᑦ ᕿᑭᖅᑕᓂ ᐱᓇᓱᐊᕐᕕᖁᑎᓖᑦ ᑲᑐᔾᔨᖃᑎᒌᖏᓐᓂᑦ.

“ᒐᕙᒪᕗᑦ ᐅᐱᒋᕗᑦ ᑐᖅᑯᖅᓯᔭᕆᐊᒃᓴᖅ ᐱᒋᐊᖅᑎᑕᐅᓯᒪᔪᓄᑦ ᐅᑭᐅᖅᑕᖅᑐᒥ ᐱᓕᕆᕕᓐᓄᑦ ᐊᖏᓪᓕᕚᓪᓕᕈᑕᐅᔪᓐᓇᖅᑐᓄᑦ,” ᐅᖃᓚᐅᖅᐳᖅ ᒥᓂᔅᑕ ᑕᓐᑲᓐ, ᑖᓐᓇ ᒥᓂᔅᑕᕆᔭᐅᒻᒥᔪᖅᑕᐅᖅ ᐃᓄᓕᕆᔨᑐᖃᒃᑯᓐᓄᑦ ᐊᒻᒪ ᑲᓇᑕᒥ ᒐᕙᒪᒃᑯᑦ ᐅᖃᖃᑎᖃᖅᑎᒋᓪᓗᓂᔾᔪᒃ ᐊᓪᓚᖓᔪᓄᑦ ᐊᒻᒪ ᐃᓕᓴᕆᔭᐅᔾᔪᑎᖃᓐᖏᑦᑐᓄᑦ ᐊᓪᓚᓄᑦ. “ᑖᓐᓇ ᐱᒋᐊᖅᑎᑕᐅᓯᒪᔪᖅ ᓄᓇᕗᒻᒥ ᐱᓕᕆᕕᓐᓄᑦ ᐱᕚᓪᓕᕈᑎᖃᕋᓱᐊᕈᑕᐅᔪᓐᓇᓂᐊᖅᑐᖅ ᐱᓇᓱᐊᕋᑦᓴᓂᒃ ᓴᖅᑭᖅᑎᑕᐅᔪᓂᒃ ᓂᐅᕐᕈᑎᒃᓴᓂᒃ ᑕᑯᔭᒐᐅᑎᑦᑎᔪᓄᑦ ᐊᒻᒪ ᑲᔪᓯᑦᑎᐊᕈᓐᓇᓂᖅᓴᐅᓕᕐᓗᑎᒃ.”

“ᑳᓐᓄᐊᒃᑯᑦ ᑐᖅᑯᖅᑕᖏᑦ ᑖᒃᓱᒧᖓ ᐱᒋᐊᖅᑎᑕᐅᓯᒪᔪᒧᑦ ᐱᒋᐊᖅᑎᑎᔾᔪᑕᐅᓂᐊᖅᑐᑦ ᐊᓐᓇᐅᒪᔪᓐᓇᖅᑐᓄᑦ ᐅᑭᐅᖅᑕᖅᑐᒥ ᐱᓕᕆᕕᓐᓄᑦ, ᐃᑲᔪᖅᓱᕐᓂᐊᖅᑐᓄᑦ ᐋᖅᑭᐅᒪᐃᓐᓇᕈᓐᓇᖅᑐᓂᒃ ᐊᒻᒪ ᓱᖏᐅᑎᔭᑦᑐᒥᒃ ᐊᕕᑦᑐᖅᓯᒪᓂᕐᒥ ᑮᓇᐅᔭᓕᐅᕈᑎᓂᒃ ᐊᒻᒪ ᐊᑑᑎᖃᕐᓗᑎᒃ ᐊᑯᓂᐅᔪᒥ ᐱᔾᔪᑎᒃᓴᖃᕈᓐᓇᕐᓂᖏᓐᓄᑦ ᓄᓇᕗᒻᒥ ᓄᓇᓖᑦ,” ᐅᖃᓚᐅᖅᐳᖅ ᒥᓂᔅᑕ ᓕᐅᓇ ᐊᒡᓗᒃᑲᖅ, ᑲᓇᑕᒥ ᒪᓕᒐᓕᐅᖅᑎᐅᖃᑕᐅᔪᖅ ᓄᓇᕗᒻᒧᑦ, ᒥᓂᔅᑕ ᑲᒪᒋᔭᖃᖅᑐᖅ ᐅᑭᐅᖅᑕᖅᑐᒥᒃ ᐊᒻᒪ ᒥᓂᔅᑕᖓᑦ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ.

“ᑕᒪᕐᒥᒃ ᓇᖕᒥᓂᕆᔭᐅᔪᑦ, ᐊᒻᒪᓗ ᒥᑭᔫᑏᓪᓗ ᕿᑎᐊᓃᑦᑐᓪᓗ ᐊᖏᓂᕐᒥᓂ ᓇᖕᒥᓂᕆᔭᐅᔪᑦ ᐱᓗᐊᖅᑐᒥᒃ, ᐊᑐᖃᑕᐅᓇᓱᐊᕆᐊᖃᖅᑐᑦ ᑕᒪᐃᓐᓂᑦᑎᐊᖅ ᐊᑐᒐᒃᓴᕆᔪᓐᓇᖅᑕᒥᓂᒃ ᖃᐅᔨᒪᔭᒥᓂᒃ ᐊᒥᓱᕈᕆᐊᕈᑕᐅᓂᐊᖅᑐᓂᒃ ᐊᒻᒪᓗ ᓂᐅᕐᕈᑎᒃᓴᖃᕐᕕᒋᑐᐃᓐᓇᕆᐊᖃᖅᑕᖏᓐᓂᒃ,” ᐅᖃᓚᐅᖅᐳᖅ ᑯᕆᔅ ᐅᐃᐊᔅᑦ, ᐊᖓᔪᖄᖅ ᕿᑭᖅᑕᓂ ᐱᓇᓱᐊᕐᕕᖁᑎᓖᑦ ᑲᑐᔾᔨᖃᑎᒌᖏᓐᓂᑦ. “ᐃᓕᓐᓂᐊᕈᑏᑦ ᐊᒻᒪᓗ ᐱᖁᑏᑦ ᐊᑐᖅᑕᐅᓂᐊᖅᑐᑦ  ᓴᓇᔭᐅᔪᑦ ᐃᑲᔫᑕᐅᓂᐊᖅᑐᑦ ᑕᒪᕐᒥᒃ ᓂᐅᕐᕈᑎᒃᓴᖃᕈᓐᓇᕐᓂᕐᒥᑦ ᓱᓇᖃᕐᓂᐊᕐᒪᑕ ᐊᑐᐃᓐᓇᐅᔪᓂᒃ ᐊᒻᒪᓗ ᐸᕐᓇᒃᓯᒪᑦᑎᐊᕐᓂᐊᕐᒪᑕ ᐅᐸᐅᑎᒋᔪᓐᓇᕐᓂᖅ ᓂᐅᕐᕈᑎᒃᓴᖃᖅᑎᐅᔪᓂᒃ ᑕᑯᔭᒐᖃᖅᑎᑦᑎᔪᓂ, ᓄᓇᕗᒻᒥ, ᑲᓇᑕᒥ ᓇᓂᑐᐃᓐᓇᖅ ᐊᒻᒪᓗ ᓯᓚᕐᔪᐊᕐᒥ ᓇᓂᑐᐃᓐᓇᖅ.“ 

ᕿᑭᖅᑕᓂ ᐱᓇᓱᐊᕐᕕᖁᑎᓖᑦ ᑲᑐᔾᔨᖃᑎᒌᖏᑦ ᓴᓇᓯᒪᕗᑦ ᓂᐅᕐᕈᑎᒃᓴᓂᒃ ᑕᑯᔭᒐᐅᑎᑦᑎᓂᕐᒧᑦ ᐊᑐᐃᓐᓇᕈᖅᓴᕐᓂᕐᒧᑦ ᐃᓕᓐᓂᐊᕈᑎᒥᒃ ᐊᒻᒪ ᐊᑐᐊᖅᓯᔾᔪᑎᒥᒃ. ᓯᕗᓪᓕᖅᐹᖅ ᐃᓕᓐᓂᐊᕐᓂᖅ ᐱᑕᖃᕐᓂᐊᖅᑐᖅ ᓄᓇᕗᒻᒥ ᑮᓇᐅᔭᓕᐅᕈᑎᓂᒃ ᐱᕙᓪᓕᐊᑎᑦᑎᔨᑦ ᑲᑐᔾᔨᖃᑎᒌᖏᑦ ᐊᕐᕌᒍᑕᒫᖅᑕᖅᑐᒥ ᑲᑎᒪᕕᔾᔪᐊᕐᓂᖓᓐᓂ ᖃᒪᓂᑦᑐᐊᕐᒥ, ᐱᒋᐊᕐᓂᐊᖅᑐᒥ ᓅᕖᕝᕙ 15, 2010-ᒥ. ᑖᓐᓇ ᐃᓕᓐᓂᐊᕐᓂᖅ ᐱᑕᖃᕈᑕᐅᓂᐊᖅᑐᖅ ᐱᒋᐅᖅᓴᔾᔪᑎᒥᒃ ᑮᓇᐅᔭᓕᐅᕈᑎᓂᒃ ᐱᕙᓪᓕᐊᔪᓕᕆᔨᓄᑦ ᓇᑦᓴᕐᓂᐊᖅᑐᓄᑦ ᑕᒪᒃᑯᓂᖓ ᖃᐅᔨᒪᔭᓂᒃ ᓄᓇᒥᓐᓄᑦ ᐊᒻᒪ ᐊᑐᕐᓗᒋᑦ ᐱᓕᕆᕖᑦ ᐊᑐᐃᓐᓇᐅᒪᑦᑎᐊᓂᖅᓴᐅᑎᒐᓱᐊᕐᓗᒋᑦ ᐱᖃᑕᐅᓂᕐᒧᑦ ᓂᐅᕐᕈᑎᒃᓴᓂᒃ ᑕᑯᔭᒐᐅᑎᑦᑎᔪᓄᑦ.

ᑲᓇᑕᒥ ᒐᕙᒪᒃᑯᑦ ᑐᖅᑯᖅᑕᖏᑦ ᑖᒃᓱᒧᖓ ᐱᓕᕆᐊᖑᔪᒧᑦ ᐊᔪᕐᓇᓐᖏᑎᑕᐅᕗᑦ ᑳᓐᓄᐊᒃᑯᑦ ᐱᓕᕆᔾᔪᑎᒃᓴᐅᓪᓗᑎᒃ ᑐᖅᑯᖅᑕᖏᑎᒍᑦ ᐅᑭᐅᖅᑕᖅᑐᒥ ᑮᓇᐅᔭᓕᐅᕈᑎᓂᒃ ᐱᕙᓪᓕᐊᑎᑦᑎᓂᕐᒧᑦ ᐱᓕᕆᔾᔪᑎᖓᑎᒍᑦ, ᑖᓐᓇ ᓵᓐᖓᓂᖃᖅᑐᖅ ᐊᑯᓂᐅᔪᒥ ᑮᓇᐅᔭᓕᐅᕈᑎᓂᒃ ᐊᖏᓪᓕᕙᓪᓕᐊᑎᑦᑎᓂᕐᒧᑦ, ᑮᓇᐅᔭᓕᐅᕈᑎᓂᒃ ᑕᒪᐅᓕᐅᒥᑎᑦᑎᓂᕐᒧᑦ ᐊᒻᒪ ᐱᔪᓐᓇᖅᓯᕙᓪᓕᐊᑎᑦᑎᓂᕐᒧᑦ ᐱᖓᓱᐃᓂ ᐊᕕᑦᑐᖅᓯᒪᔪᓂ.

ᐱᓕᕆᔾᔪᑎᒃᓴᐅᓪᓗᑎᒃ ᑐᖅᑯᕋᑦᓴᑦ ᐅᑭᐅᖅᑕᖅᑐᒥ ᑮᓇᐅᔭᓕᐅᕈᑎᓂᒃ ᐱᕙᓪᓕᐊᑎᑦᑎᓂᕐᒧᑦ ᐃᓚᒋᔭᐅᕗᖅ ᐊᑕᐅᓰᖑᓐᖏᑦᑐᓄᑦ ᑮᓇᐅᔭᓕᐅᕈᑎᓂᒃ ᐱᕙᓪᓕᐊᑎᑦᑎᓂᕐᒧᑦ ᐱᓕᕆᔾᔪᑎᑦ ᐃᓗᐊᓂ ᑳᓐᓄᐊᒃᑯᑦ. ᑳᓐᓄᐊᒃᑯ ᑲᒪᒋᔭᖃᖅᐳᑦ ᐃᓂᓪᓚᑦᑎᕆᓂᕐᒥᒃ ᐊᒻᒪ ᐱᔭᒃᓴᐅᑎᑦᑎᓂᕐᒥᒃ ᑲᓇᑕᐅᑉ ᑮᓇᐅᔭᓕᐅᕈᑎᓂᒃ ᐱᕙᓪᓕᐊᑎᑕᖏᓐᓂᒃ ᓇᒥᑐᐃᓐᓇᖅ ᐅᑭᐅᖅᑕᖅᑐᒥ ᐊᕕᑦᑐᖅᓯᒪᔪᓂ, ᐊᒻᒪ ᐃᓕᖓᔪᓂᒃ ᐊᑐᐊᒐᕐᓂᒃ ᐱᕙᓪᓕᐊᑎᑦᑎᓂᕐᒥᒃ, ᖃᐅᔨᓴᕐᓂᕐᒥᒃ ᐊᒻᒪ ᐃᑲᔪᖅᑐᐃᓂᕐᒥᒃ.

ᓇᓕᖅᑲᖏᓐᓄᑦ ᑳᓐᓄᐊᒃᑯᑦ ᐱᕙᓪᓕᐊᔪᑦ ᓴᖅᑭᑕᖏᑕ, ᑕᑯᓂᐊᕐᕕᒋᓗᒍ: www.cannor.gc.ca.

ᖃᐅᔨᒋᐊᒃᑲᓐᓂᕈᒪᒍᕕᑦ ᑲᓇᑕᐅᑉ ᑮᓇᐅᔭᓕᐅᕈᑎᓂᒃ ᐱᕙᓪᓕᐊᑎᑦᑎᓇᓱᐊᕐᓂᕐᒧᑦ ᐸᕐᓇᒍᑎᖓᓂᒃ, ᑕᑯᓂᐊᕐᕕᒋᓗᒍ www.actionplan.gc.ca ᐊᒻᒪ ᑐᑭᓯᒋᐊᒃᑲᓐᓂᕈᒪᒍᕕᑦ ᒥᒃᓵᓄᑦ ᑲᓇᑕᐅᑉ ᐅᑭᐅᖅᑕᖅᑐᒥ ᐱᓕᕆᔾᔪᑎᖓᑕ, ᑕᑯᓂᐊᕐᕕᒋᓗᒍ www.northernstrategy.ca.

ᑐᑭᓯᒋᐊᒃᑲᓐᓂᕈᒪᒍᕕᑦ ᐊᑏ ᐅᖃᕐᕕᒋᓗᒍ:

ᐊᓪᓚᕝᕕᖓ ᒥᓂᔅᑕᐅᑉ ᔮᓐ ᑕᓐᑲᐅᑉ
ᒥᓯᐊᓪ-ᔾᔭᒫᓕ ᐸᑭᐊᑦ
ᐱᕙᓪᓕᐊᔪᓂᒃ ᑎᑎᕋᖅᑎ
(819) 997-0002

ᑲᓇᑕᐅᑉ ᐅᑭᐅᖅᑕᖅᑐᖓᓂ ᑮᓇᐅᔭᓕᐅᕋᓱᐊᕐᓂᕐᒧᑦ ᑎᒥᖁᑖ (ᓄᓇᕗᒻᒥ ᐊᓪᓚᕝᕕᖓᑦ)

ᑯᕋᐃᒡ ᕗᐊᔅ
ᑐᓴᐅᑎᓕᕆᓂᕐᒧᑦ ᐅᖃᐅᔾᔨᔨ
867-975-3735

ᕿᑭᖅᑕᓂ ᐱᓇᓱᐊᕐᕕᖁᑎᓖᑦ ᑲᑐᔾᔨᖃᑎᒌᖏᑦ
Hᐋᓪ ᑎᒫ
ᑐᑭᒧᐊᑦᑎᑦᑎᔨ
(867) 979-4654

